
Қазіргі экономиканың дамуына байланысты адамдардың киімге деген талғамы өте жоғары болуы, әлеуметтік жағдайы жақсаруы және жалпы әлемнің өркениеттік дамуына байланысты, түрлі кәсіпорындар нарықта бәсекелестік талабына қарай өнім шығарып, тұтынушылардың сұранысы мен қажеттілігін қанағаттандыруға ұмтылады. Тұтынушылардың киімге деген сұранысын қанағаттандыруда, тігін өндіріс саласында шығарылатын өнімнің ассортиментін жақсарту және көлемін ұлғайту, озық техника мен технологияда өңдеу әдістерін кеңінен қолдану, өндірістік шығындарды азайту қажет. [1].

Зерттеу жұмысында, жастар күртешесінде трансформацияланатын бөлшектер элементтері таңдалып және түрлендіру әдістері зерттелді. Трансформацияланатын күртеше сән өнері бағыты талғамында жобаланды, ғылыми-техникалық жаңалықтар негізінде шығарылған жаңа материалдар қолданылды, нәтижесінде бәсекеге қабілеттілігі және өнім сапасын жоғарлады. Жастар күртешесінің бөлшектері мен элементтері комбинаторлы, тегіс пішімді, деконструкция, кинетизм, модулді трансформациялау әдістерімен түрлендірілді. Жобаланған жастар күртешесінің трансформацияланатын бөлшектері бес әдісіте түрлендіріліп және  бір базалық негізінде үлгілері дайындалды. Мұнда трансформацияланатын бөлшектер кулиса, иілгіш және жабысқақ таспалармен, түймелермен, ілгектермен негізгі бөлшекке біріктірілді. 
Жобаланған жастар күртешесінде әртүрлі пішім тәсілдерімен және элементтермен комбинерлеуде (1, а сурет), трансформацияланатын бөлшектердің қызметімен екі бағытта іске асырылды, үлгіде жаңа құрылым құрастырылды және сыртқы элементтерді түрлендірілді. Трансформацияланатын күлпараны, төменгі бөлікті комбинаторлы әдіспен түрлендіруде, көмкерме әдіпен өңделген сыдырма-түймелікті ажырату арқылы қысқа жеңді жакет жобаланды. 
Комбинаторлы әдісте түрлендіруде, тасымалданатын күлпара бөлшегін қондырма жағамен, тік жағамен, желбірлі жаға бөлшектерімен алмастыра отырып, әртүрлі киім түрлерін үйлестірілді және сәндік жағалар көрінісін нақыштап безендіру формалары ұсынылды. 
Күлпара және жаға бөлшектерін дайындауда, тоқыма жаймаларды, материал фактурасымен нақыштауды (мата түс-реңкі, суреті, т.с.с.) қолдану үйлесімділігінде және пішім ішінде пропорционалды жіктелуі заңдылықтарында, комбинаторлық трансформациялау әдісінде жастар күртешесін жобалайды. Нәтижесінде, қазіргі заманға сай жастар күртешесінің сыртқы элементін үлгілеу арқылы үлгілердің жаңа құрылымы құрастырылды және композициялық шешімі дәйектелінді. 
Тегіс пішімді трансформациялау әдісін (1, б сурет) зерттеу арқылы,  жастар күртешесін әртүрлі қиындыдағы пішім және үлгілеу әдістерін қолдану арқылы іске асады, оны жаңаша сән үлгілеріндегі ассортименттер дайындауда қолданылады. Ұсынылып отырған жастар күртешесінде трансформацияланатын баска тегіс пішімді әдісінде түрлендіріледі. Баска бөлшектерін, бүрмеленген желбірлі баска, жартылай қиғаш баска түріне түрлендірумен ұштастыра отырып, жаңа трансформацияланатын күртеше жиынтығы құрастырылды. Трансформацияланатын басканы кеңістіктегі көлемін безендіруде, жастар күртешесінің бөлшектерінің үйлесімділік заңдылықтарында жобаланды.  
Жобаланған жастар күртешесінде,  алынбалы иініш кинетизм әдісімен түрлендірілді (1, в сурет). Кинетизм әдісінде, матадағы сурет, декор, пішім қозғалысын құрастыру элементтері, бөлшектерді трансформациялауда қолданылады. Кинетизм әдісінің негізгі қағидасы, көркем шығармашылықтағы киім элементтерінің трансформациялау әдістері, оның негізі қозғалыс және өзгеруі. Жастар күртешесіндегі трансформацияланатын иініш сәндік бөлшектерімен құрастырылды. Заманауи сәндік бөлшектерді дайындауда, материалына байланысты - текстиль материалдардан жасалған шілтер, тесьма, бау, таспалар; аппликация, әрлеуіш тігістер және инешаншымда безендіру әдістерін, трансформацияланатын бұйым түржинақтарының бөлшектерін түрлендіру қолданылды. Ерекеше модельдік әсер беретін, жастар күртешесінің сәндік бөлшектерін безендіруде: бисер, моншақ, бедер қиықтары, желбіршектер, рюш, буфтар, қатпарлар және басқа элементтермен жобаланды. Күртешенің иініш жиектемесіне алынбалы-салынбалы элементтермен ауыстыру тәсілінде, яғни трансформацияланатын сәндік иінішпен безендірумен түрлендіріледі. Жастар күртешесінің элементтерін түрлендіру арқылы трансформацияланатын күртешені жобалаймыз.
Көрермен иллюзиясын, дизайн қолдана отырып «оп-арт» стилінде үлгіні құрастыруда ерекше орын алады, мысалы, мата суреттеріндегі, декордағы және әшекейлердегі қозғалыс кеңінен жобаланады [2]. Киім дизайында кинетизм трансформациялау әдісі кәсіби көрсетілімдерде қолданылады, трасформацияланатын күртеше бөлшектерінің қозғалысында, жарық беруші нысындарды қолдануда, күртешеде жарқырайтын, шагылысатын сыдырма-түймеліктер қолданылады. 
Деконструкция әдісі (1, г сурет) киімді үлгілеудің жаңа түріне жатады. Ол адам денесіне киім ыңғайлылық пен қонымдылығының жеңіл пішінімен сипатталады. Трансформацияланатын күртеше жеңін түрлендіру арқылы, жеке киім үлгілерінде бөлшектердің композициялық шешімі дәйектелінді. Трансформацияланатын жең сыдырма-түймелікпен ажыратылып, нәтижесінде күртешеден жеңіл жилет түріне түрлендірілді.

Жастар күртешесінде трансформацияланатын бөлшектер модулді әдісте түрлендірілді (1, д сурет). Трансформацияланатын жеңнің біртұтас пішімінің қайталануы және қалдықсыз жинастыруы, дайын киімнің өлшем бірлігінде таңдалды. Өзгертулер (модулдер) қарапайым геометриялық пішінде болады, жастар күртешесінде бөлшектерді қосу кезінде қысқа жеңмен – ұзын жеңді трансформациялануы негізінде, әртүрлі формадағы үлгілер құрастырылды және олардың өзара байланысын қамтамасыздандырылды. Модулді жобалауда трансформацияланатын күлпара, иініш, баска, жең сияқты дайын элементтерден немесе бөлшектерден жиналады. Олар адам денесінің антропологиялық және дайын киімнің оңтайлы өлшемдеріне байланысты жобаланды. 

Сурет 1 – Жастар күртешесінде тарансформацияланатын бөлшектерді түрлендіру әдістері

Зерттеу нәтижесінде, жастар күртешесінде трансформацияланатын бөлшектердің түрлену әдістері мен үйлесімсімділігі талданды. Трансформацияланатын жастар күртешесі тұтынушыларға үнемділікті мен қолдану мерзімін ұзартады. Жастар күртешесінде трансформацияланатын бөлшектерді жобалау нәтижесінде, тұтынушылар талабындағы нарықтық бәсекелестегі үлгілердің әмбебап формалары дәйектелінді.  

